Բժշկական արտադրանքի բժշկական կիրառման հրահանգ

Բժշկական արտադրանքի անվանումը

ОКУТИАРЗ® ГИДРО+ աչքի կաթիլներ, 10 մլ

Բժշկական արտադրանքի կազմը և նկարագրությունը

ОКУТИАРЗ® ГИДРО+-ը խոնավեցնող, ստերիլ, ակնաբուժական լուծույթ է, որը չի պարունակում կոնսերվանտներ։ Կաթիլների բաղադրության մեջ ներառված է խաչաձև կապակցված նատրիումի հիալուրոնատ (0,2%), որի ազդեցությունն ուղղված է «աչքի չորության» ախտանշանների և աչքերի դիսկոմֆորտի նվազեցմանը, ինչպես նաև եղջերաթաղանթի պաշտպանությանը։

Կազմը՝
խաչաձև կապակցված նատրիումի հիալուրոնատ՝ 0,2%,
նատրիումի տետրաբորատ դեկահիդրատ,
բորաթթու,
նատրիումի քլորիդ,
ներարկումների համար ջուր։
Դեղամիջոց չէ։

Բժշկական արտադրանքի նշանակությունը

ОКУТИАРЗ® ГИДРО+-ը նախատեսված է «աչքի չորության» ախտանշանների և աչքերի դիսկոմֆորտի մեղմացման, ինչպես նաև եղջերաթաղանթի պաշտպանության համար՝ որպես արցունքի փոխարինիչ, ապահովելով երկարատև խոնավեցում։

Կարող է կիրառվել նաև կոնտակտային լինզաների կրելու ընթացքում՝ աչքերի խոնավեցման նպատակով։

ОКУТИАРЗ® ГИДРО+-ը օգտակար է հետևյալ իրավիճակներում և դրանցից հետո՝
• արևի լույսի երկարատև ազդեցություն,
• օդափոխիչների կամ կոնդիցիոներների ազդեցություն,
• թվային էկրանների երկարատև դիտում,
• շփում մաքրող միջոցների հետ։

ОКУТИАРЗ® ГИДРО+-ը կարող է նաև նպաստել աչքի վիրաբուժական միջամտություններից հետո առաջացած դիսկոմֆորտի մեղմացմանը։

Եթե ախտանշանները պահպանվում են, խորհրդակցեք բժշկի կամ դեղագետի հետ։

Խաչաձև կապակցված նատրիումի հիալուրոնատը լուծույթին հաղորդում է բարձր մածուցիկ-առաձգական հատկություններ, ինչը ապահովում է աչքի մակերեսի ինտենսիվ խոնավեցում և «աչքի չորությանը» բնորոշ ախտանշանների երկարատև թեթևացում, ինչպիսիք են՝ ցավը, այրոցը, ծակծկոցը, ավազի զգացումը, աչքերի հոգնածությունը, ծանրության զգացումը կամ արցունքահոսությունը։

Կիրառման եղանակը

Աչքի մեջ կաթեցնելու համար։ Չկուլ տալ։

Խորհուրդ տրվող դեղաչափը՝ յուրաքանչյուր աչքի մեջ 1–2 կաթիլ, օրական մեկ կամ մի քանի անգամ՝ բժշկի կամ դեղագետի ցուցումների համաձայն։

Շշիկը բացելուց առաջ լվացեք ձեռքերը և օգտագործման ընթացքում պահպանեք հիգիենայի կանոնները։

Խուսափեք շշիկի ծայրի շփումից աչքի մակերեսի հետ։

Կիրառման հրահանգներ
1. Շշիկի առաջին օգտագործման ժամանակ քաշեք և ամբողջությամբ հեռացրեք առաջին բացման հսկիչ ժապավենը։
2. Զգուշորեն սեղմեք շշիկը և աչքի մեջ կաթեցրեք 1 կաթիլ։
3. Օգտագործումից հետո շշիկը պինդ փակեք։

Տեղեկատվություն անվտանգության միջոցների և բժշկական արտադրանքի օգտագործման սահմանափակումների վերաբերյալ

Օգտագործումից առաջ ուշադիր կարդացեք կիրառման հրահանգը։
Պահպանեք սույն ներդիր-թերթիկը․ հնարավոր է՝ այն կրկին կարդալու անհրաժեշտություն առաջանա։
Լրացուցիչ հարցերի առաջացման դեպքում դիմեք բժշկի կամ դեղագետի։

Հակացուցումներ

Չի կարելի կիրառել ОКУТИАРЗ® ГИДРО+-ը ալերգիկ ռեակցիայի առաջացման դեպքում կամ արտադրանքի որևէ բաղադրիչի նկատմամբ գերզգայունության առկայության դեպքում։

Կողմնակի ազդեցություններ

Ինչպես այլ աչքի կաթիլների կիրառման դեպքում, հնարավոր է ի հայտ գա թեթև, ժամանակավոր դիսկոմֆորտ, որը կապված է արտադրանքի կաթեցման հետ։

ԵԹԵ ԱՌԱՋԱՆԱՆ ՑԱՆԿԱՑԱԾ ԿՈՂՄՆԱԿԻ ԱԶԴԵՑՈՒԹՅՈՒՆՆԵՐ, ՏԵՂԵԿԱՑՐԵՔ ԴՐԱ ՄԱՍԻՆ ԲԺՇԿԻՆ ԿԱՄ ԴԵՂԱԳԵՏԻՆ։

Պահպանման պայմաններ

Պահել ոչ ավելի, քան 25 °C ջերմաստիճանում։
Չսառեցնել։
Պաշտպանել ջերմության, արևի ուղիղ ճառագայթների և խոնավության ազդեցությունից։
Չկիրառել, եթե փաթեթավորումը վնասված է։
Պահել երեխաների համար անհասանելի վայրում։

Պիտանելիության ժամկետը

24 ամիս։
Շշիկի բացումից հետո օգտագործել 90 օրվա ընթացքում։
Չօգտագործել փաթեթավորման վրա նշված պիտանելիության ժամկետի ավարտից հետո։

Թողարկման ձևը

1 շշիկ՝ 10 մլ ծավալով, կիրառման հրահանգով՝ ստվարաթղթե փաթեթավորմամբ։

Արտադրող

OFFHEALTH S.P.A.
Via Giovanni Paisiello 10,
50144 Ֆլորենցիա (FI), Իտալիա
Հեռ․՝ +39 055 016 17 71
Էլ․ փոստ՝ info@offhealth.it

Արտադրական հարթակ

C.O.C. FARMACEUTICI S.R.L.
Via Modena 15,
40019 Sant’Agata Bolognese (BO), Իտալիա
Հեռ․՝ +39 (051) 6 82 98 1
Ֆաքս՝ +39 (051) 95 68 38
Էլ․ փոստ՝ coc@coc.it

Մակնշման ընթացքում օգտագործված խորհրդանիշների և նշանների բացատրություն

	Արտադրանքի համապատասխանության նշան՝ Եվրամիության դիրեկտիվների և հարմոնիզացված ստանդարտների հիմնական պահանջներին համապատասխանությունը հաստատող, իսկ թվերը ցույց են տալիս նշանը տրամադրած լիազորված մարմնի նույնականացման համարը

